
வைஷ்ணவபஞ்ஜரஸ்தோத்ரம்

ஹரிருவாச ।
ப்ரவக்ஷ்யாம்யது⁴நா ஹ்யேதத்³வைஷ்ணவம் பஞ்ஜரம் ஶுப⁴ம் ।
நமோ நமஸ்தே கோ³வித³ம் சக்ரம் க்³ரு’ஹ்ய ஸுத³ர்ஶநம் ॥ 1॥
ப்ராச்யாம் ரக்ஷஸ்வ மாம் விஷ்ணோ ! த்வாமஹம் ஶரணம் க³த: ।
க³தா³ம் கௌமோத³கீம் க்³ரு’ஹ்ண பத்³மநாப⁴ நமோऽஸ்த தே ॥ 2॥
யாம்யாம் ரக்ஷஸ்வ மாம் விஷ்ணோ ! த்வாமஹம் ஶரணம் க³த: ।
ஹலமாதா³ய ஸௌநந்தே³ நமஸ்தே புருஷோத்தம ॥ 3॥
ப்ரதீச்யாம் ரக்ஷ மாம் விஷ்ணோ ! த்வாமஹம் ஶரணம் க³த: ।
முஸலம் ஶாதநம் க்³ரு’ஹ்ய புண்ட³ரீகாக்ஷ ரக்ஷ மாம் ॥ 4॥
உத்தரஸ்யாம் ஜக³ந்நாத² ! ப⁴வந்தம் ஶரணம் க³த: ।
க²ட்³க³மாதா³ய சர்ம்மாத²அஸ்த்ரஶாஸ்த்ராதி³கம் ஹரே !॥ 5॥
நமஸ்தே ரக்ஷ ரக்ஷோக்⁴ந ! ஐஶாந்யாம் ஶரணம் க³த: ।
பாஞ்சஜந்யம் மஹாஶங்க²மநுகோ⁴ஷ்யம் ச பங்கஜம் ॥ 6॥
ப்ரக்³ரு’ஹ்ய ரக்ஷ மாம் விஷ்ணோ ஆக்³ந்யேய்யாம் ரக்ஷ ஸூகர ।
சந்த்³ரஸூர்யௌ ஸமாக்³ரு’ஹ்ய க²ட்³க³ம் சாந்த்³ரமஸம் ததா²॥ 7॥
நைர்ரு’த்யாம் மாம் ச ரக்ஷஸ்வ தி³வ்யமூர்த்தே ந்ரு’கேஸரிந் ।
வைஜயந்தீம் ஸ்மப்ரக்³ரு’ஹ்ய ஶ்ரீவத்ஸம் கண்ட²பூ⁴ஷணம் ॥ 8॥
வாயவ்யாம் ரக்ஷ மாம் தே³வ ஹயக்³ரீவ நமோऽஸ்து தே ।
வைநதேயம் ஸமாருஹ்ய த்வந்தரிக்ஷே ஜநார்த³ந !॥ 9॥
மாம் ரக்ஷஸ்வாஜித ஸதா³ நமஸ்தேऽஸ்த்வபராஜித ।
விஶாலாக்ஷம் ஸமாருஹ்ய ரக்ஷ மாம் த்வம் ரஸாதலே ॥ 10॥
அகூபார நமஸ்துப்⁴யம் மஹாமீந நமோऽஸ்து தே ।
கரஶீர்ஷாத்³யங்கு³லீஷு ஸத்ய த்வம் பா³ஹுபஞ்ஜரம் ॥ 11॥

க்ரு’த்வா ரக்ஷஸ்வ மாம் விஷ்ணோ நமஸ்தே புருஷோத்தம ।
ஏதது³க்தம் ஶங்கராய வைஷ்ணவம் பஞ்ஜரம் மஹத் ॥ 12॥
புரா ரக்ஷார்த²மீஶாந்யா: காத்யாயந்யா வ்ரு’ஷத்⁴வஜ ।
நாஶாயாமாஸ ஸா யேந சாமராந்மஹிஷாஸுரம் ॥ 13॥
தா³நவம் ரக்தபீ³ஜம் ச அந்யாँஶ்ச ஸுரகண்டகாந் ।
ஏதஜ்ஜபந்நரோ ப⁴க்த்யா ஶத்ரூந்விஜயதே ஸதா³॥ 14॥
இதி ஶ்ரீகா³ருடே³ பூர்வக²ண்டே³ ப்ரத²மாம்ஶாக்²யே ஆசாரகாண்டே³ ।
விஷ்ணுபஞ்ஜரஸ்தோத்ரம் நாம த்ரயோத³ஶோऽத்⁴யாய:॥ 13॥
க³ருட³புராண । பூர்வக²ண்ட³ । அத்⁴யாய 13/1-13॥
வாமநபுராண । அத்⁴யாய 17/25-38॥

